
Пра “дорогого  
Леонида иЛь...”

З’езд “ЕдРа” атрымаўся 
анекдатычным па сваёй фа-
буле. Дэлегаты звярталіся да 
Пуціна з просьбай балаціра-
вацца ў прэзідэнты. Відаць, 
яны забыліся аб тым, што ўжо 
некалькі тыдняў назад было 
абвешчана: Мядзведзеў і Пу-
цін параіліся і вырашылі, што 
апошні вяртаецца ў Крэмль. 
Таму звароты дэлегатаў былі, 
прынамсі, запозненымі, дый 
наогул залішнімі.

Мядзведзеў вызначыўся на 
гэтым форуме рэзкай крыты-
кай дзеючай улады.

— Усіх дастала карупцыя, 
тупасць сістэмы! — сказаў ён.

Здаецца, цяперашні прэзі-
дэнт Расіі забыўся, што архі-
тэктарам гэтай сістэмы ёсць 
менавіта яго папярэднік і пе-
раемнік, якому сам Мядзвед-
зеў прапанаваў крэсла кіраўні-
ка дзяржавы. Гэткая ступень 
палітычнага вычварэнства не 
можа не ўразіць нават тых, 
хто прызвычаіўся да папуліз-
му і лжывасці прадстаўнікоў 
улады.

Наогул, з’езд “ЕдРа” больш 
за ўсё нагадваў пародыю на 
з’езды КПСС. Пра сваю пад-
трымку кандыдатуры Пуціна 

заявілі сталявар, маці-адзі-
ночка, прадстаўнікі творчай 
інтэлігенцыі. Дэлегатам пра-
дэманстравалі відэасюжэт 

пра “дорогого Леонида Иль...”, 
прабачце, Уладзіміра Улад-
зіміравіча. Сярод удзельнікаў 
гэтага роліка вызначылася 
бландынка, якая назвала Пу-
ціна “положительной оболоч-
кой нашего государства”.

За некалькі дзён да гэтага 
“положительную оболочку” 
асвісталі ў спарткомплексе 
“Алімпійскі”, калі прэм’ер-
міністр Расіі віншаваў суай-
чынніка Фёдара Емяльяненку 
з чарговай перамогай на рын-
гу. Таму для таго, каб узняць 
аўтарытэт былога/будучага 
гаспадара Крамля напярэ-
дадні выбараў (у Дзярждуму і 
прэзідэнцкіх), напоўніцу выка-
рыстоўваюцца традыцыйныя 
заляцанні да грамадзян, якія 
складаюцца галоўным чынам 
з абяцанняў і падарункаў.

Юрыст і былы следчы 
разважае пра прысуд 
канавалаву і кавалёву ды 
пытанні, якія пасля яго 
засталіся.

Еўрарадыё: Як вы ўс-
прынялі ўчорашні прысуд 
па справе Канавалава-Ка-
валёва?

Алег Воўчак: Я лічу, што 
прысуд не пабудаваны на 
праўдзівых доказах, некато-
рыя з іх былі прадстаўлены 
незаконным спосабам, з 
працэсуальнымі парушэн-
нямі... 

Еўрарадыё: А што ў вас 
выклікае найбольш пы-
танняў?

Алег Воўчак: Тут несты-
коўкі ў паказаннях саміх абві-
навачаных, паказаннях свед-
каў, нестыкоўкі з месцамі 
здарэнняў, экспертызы, якія 
не ўбудоўваліся ў гэтую кры-
мінальную справу… У сувязі 
з гэтым папярэдняе рассле-
даванне фактычна паставі-
ла ўсю справу пад сумнеў. І 
было відаць, што следству не 
было куды падзецца. Мы не 
пачулі галоўнага матыву, дзе-
ля чаго гэта рабілася Кана-
валавым і Кавалёвым, не па-
бачылі дакладных і прамых 
доказаў, што яны гэта ўсё 
падрыхтавалі — бомбу гэтую 
зрабілі, прынеслі, узарвалі. 
Увогуле, грамадская думка, 
як гэта не дзіўна, на карысць 
асуджаных.

 Алег БАрцэвіч 
МАрА НАльшАНскАя, 

euroradio.fm

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 679 294 59 

не  пачуты 
галоўны 

матыў, дзеля 
чаго  гэта 
рабілаСя 

заляцанні  
напярэдадні
“единая россия” 
вылучыла кандыдатам 
у прэзідэнты 
Уладзіміра Пуціна. 
яго перадвыбарная 
кампанія 
прадугледжвае 
і падарункі для 
аляксандра Лукашэнкі.

Труба не труба, а перспектывы незалежнай Беларусі пад 
пагрозай

“За некалькі дзён да 
гэтага “положительную 

оболочку” асвісталі 
ў спарткомплексе 
“алімпійскі”, калі 

прэм’ер-міністр расіі 
віншаваў суайчынніка 
Фёдара емяльяненку з 
чарговай перамогай на 

рынгу”.

АНдрэй БАНдАрэНкА, кірАўНік іНфАрМАцый-
НА-АсвеТНіцкАй УсТАНовы «ПлАТфорМА»: 

“Мы  вярТаеМся  Ў  Часы  нкУс”.
— У першую чаргу хачу адзначыць, што нарэшце 

Аляксандр Рыгоравіч прыйшоў да высновы і ацаніў, 
што да гэтае пары ў нас пакаранне было несправядлі-
вым. Увогуле сама па сабе фармулёўка слоў прэзідэнта 
мяне крыху здзіўляе: да гэтага ж нам казалі, што ў нас 
усё сумленна і справядліва, а сёння нам патрэбен след-
чы камітэт для таго, каб нарэшце запанавала справядлі-
васць! Мне гэта больш нагадвае часы НКУС, калі ў руках 
адной структуры сканцэнтраваны і пракурорскія функ-
цыі, і судовыя, і часткова следчыя. 

Алег волчАк, кірАўНік ПрАвААБАроНчАй 
АргАНізАцыі “ПрАвАвАя дАПАМогА НАсель-
НіцТвУ”: 

“гэТа іМ ПасыЛ дЛя ЎЗняЦЦя баявога дУхУ”.
— Я сумняваюся, што яно стане справядлівым, па-

колькі ўжо на працягу сямнаццаці гадоў я не бачыў ні-
воднага крымінальнага працэсу, не толькі палітычнага, 
каб рашэнне сапраўды было справядлівым і перама-
гала права. І далёка хадзіць не будзем. Нядаўна група 
грамадзян (больш за сто чалавек) звярнулася да Еўра-
саюза з просьбай аб унясенні ў спіс пракурораў, суд-
дзяў за тое, што яны парушаюць закон пры выкананні 
правасуддзя. Таму гэта, напэўна, проста пасыл для ўз-
няцця баявой волі — каб яны адчувалі, што можна ўсё 
рабіць дзеля раскрыцця злачынстваў. Мала таго, я па-
глядзеў склад намеснікаў старшыні Следчага камітэта, і мне гэта 
нагадала байку Крылова “Квартэт”. Я не ведаю, як людзі розных 
прафесій будуць кіраваць следчымі. Гэта элітай лічылася ў лю-
бой краіне. Сумняваюся, што будуць прымацца больш законныя 
і ўсебаковыя рашэнні, як дэкларуе Швед, намеснік гэтага След-
чага камітэта. 

вольгА БАНдАрэНкА, жоНкА ПАліТвязНя зМіТрА  
БАНдАрэНкі: 

“гэТа З якога бокУ гЛядЗеЦь”.
— Гэта з якога боку разглядаць. Напэўна, з пункта погляду 

Аляксандра Рыгоравіча — так, але калі на маю думку, то наўрад 
ці. Я, канечне, не магу адказваць за іншых людзей, але, мярку-
ючы па тым, што я чую на вуліцах, у транспарце, з вуснаў сваіх 

знаёмых, сяброў, то большасць наўрад ці на адным баку з Аляк-
сандрам Рыгоравічам.

УлАдзіМір Някляеў, ПАэТ: 

“якая сПравядЛівасЦь, каЛі Ўсё вырашае адЗін 
ЧаЛавек?!”

— Ёсць стары вядомы жарт пра коску — “пакараць нельга 
памілаваць”. Дык для таго, каб пакаранне было справядлівым, 
рашэнне аб тым, дзе ставіць гэтую коску, павінен прымаць за-
кон, як гэта робіцца ва ўсім свеце. А ў нас гэтую коску ставіць 
не закон, а чалавек, які стварыў згаданы следчы камітэт. І ён 
паставіць коску там, дзе яму стукне ў галаву яе паставіць.

МечыслАў грыБ, ПАліТык,  
зАслУжАНы юрысТ БелАрУсі: 

“сПравядЛівасЦь — неЮрыдыЧны ТэрМін”.
— Гэта няправільны выраз. Пакаранне павінна адпавяда-

ць закону, а закон можа быць справядлівым толькі для адной 
часткі (для большасці) грамадства. Так было заўсёды, так ёсць 
і так будзе. Таму весці гаворку пра справядлівасць пакарання 
мы можам толькі з пункта погляду пэўнай часткі насельніцтва. 
З пункта погляду большасці, якая гэты закон лічыць справяд-
лівым. Але меншасць, якая парушае закон, не лічыць яго спра-
вядлівым і мае на гэта права. Справядлівасць не з’яўляецца 
юрыдычным тэрмінам. Пакаранне павінна быць законным, а 
законы не могуць усім падабацца. Адных яны задавальняюць, 
іншых — не.

Прэзідэнт Беларусі Аляксандр Лукашэнка 28 лістапа-
да разгледзеў кадравыя пытанні, прызначыўшы кірую-
чы склад Следчага камітэта Беларусі, паведамілі БелТА ў 
прэс-службе беларускага лідара.

«Хачу, каб вы разумелі: мы ўзяліся за вельмі сур'ёзную спра-
ву. Нам патрэбен незалежны, падпарадкаваны толькі закону 
Следчы камітэт, — заявіў прэзідэнт. — Праблемы ў нашай 
краіне былі, ёсць і будуць, і ўсе праблемы, цяжкія моманты на-
сельніцтва ў стане “ператравіць”, перажыць і дараваць, калі 
мы недзе памыліліся. Але ніколі чалавек не даруе парушэння яго 
правоў і калі мы, не дай бог, паламаем лёс чалавека. У чалаве-
ка назаўсёды ў сэрцы або ў жыцці застанецца несправядлівае з 
боку дзяржавы».

 АфіцыйНА

ці  Стане  ў  наС  пакаранне 
Справядлівым?

Справядлівасць бывае і такой

ПаЗбегнУЦь новых 
“гаЗавых войн”

Аляксандр Лукашэнка 
прагаласаваць за Уладзіміра 
Пуціна не здолее, нават калі 
і хацеў бы: дзякуй Богу, Расія 
і Беларусь — розныя дзяржа-
вы. Аднак афіцыйны Мінск 
без падарункаў таксама не 
застаўся. Падпісана пагад-
ненне, згодна з якім у 2012 
годзе Беларусь будзе плаціць 
за газ значна меншую цану, 
чым сёлета — 165 долараў за 
тысячу кубаметраў. Да таго ж 

нарэшце вырашана пытанне 
па крэдыце на будаўніцтва 
атамнай электрастанцыі пад 
Астраўцом. Прычым, калі 
раней Масква была гатова 
даць грошы ўласна на АЭС, 
але не хацела фінансаваць 
стварэнне інфраструктуры, 
то цяпер адмовілася ад сваіх 
ранейшых пярэчанняў і пра-
панавала Лукашэнку ажно 10 
мільярдаў долараў. Хопіць 
на ўсё?

Праўда, гэта не такая ўжо 
і вялікая ласка з боку Расіі. 
Большая частка крэдыту пой-
дзе на аплату паслуг расійскіх 
падрадчыкаў, якія збіраюцца 
будаваць АЭС на Гарадзен-

шчыне. А зніжка на газ была 
ўзгоднена пасля таго, як Лу-
кашэнка пагадзіўся прадаць 
“Газпраму” другія 50% “Бел-
трансгазу”.

Палітычнай платай за 
прэферэнцыі ад Масквы ста-
ла і падтрымка кіраўніком 
Беларусі Еўразійскага саю-
за. Напярэдадні выбараў для 
Пуціна істотна прадэманс-
траваць поспехі ў справе 
інтэграцыі на постсавецкай 
прасторы. Таксама расійскі 
кіруючы клан хацеў бы да 
заканчэння гэтага палітыч-
нага сезона пазбегнуць но-
вых “газавых войн” — без іх 
клопатаў хапае. Таму Лука-

шэнка, якога працяглы час 
трымалі на галодным пайку, 
нарэшце атрымаў свой кава-
лак пірага.

Аднак гэты “ласунак” 
яшчэ выйдзе бокам пасля 
таго, як выбарчы спектакль 
скончыцца. Тады Лукашэнку 
выставяць рахунак у выгляд-
зе патрабавання нарэшце 
прыватызаваць найбольш 
прывабныя беларускія 
прадпрыемствы на карыс-
ць расійскага капіталу. Таму 
“Белтрансгаз” — гэта толькі 
першая ластаўка маёмасці, 
якой наша краіна пазбавіла-
ся назаўсёды.

вАляНціН сыч

заляцанні  напярэдадні

намесніца старшыні круглянскага 
райвыканкама Тамара аксёнава 
прапанавала ўвесці жорсткія меры 
ў адносінах да тых “абавязаных 
бацькоў”, якія злоўжываюць спірт-
нымі напоямі.

“Абавязаныя бацькі” — тыя, за кім на-
глядаюць дзяржаўныя структуры, пры-
мушаючы падтрымліваць сваіх дзяцей на 
дзяржвыхаванні.

У прыватнасці, яна прапанавала суп-
рацоўнікам аддзелаў кадраў прадпры-
емстваў, на якіх працуюць “абавязаныя 
асобы”, напісаць лісты ў Круглянскую рай-
бальніцу з просьбай абмежаваць гэтых 
людзей у дзеяздольнасці, ну і, канешне, 
каб ім не выдаваліся на рукі грошы. Пра 
ініцыятыву чыноўніцы ў прыхільным тоне 
паведаміла днямі круглянская раённая 
газета “Сельскае жыццё”.

Намесніца старшыні рай-
выканкама таксама звярну-
ла асаблівую ўвагу на 
1 0 0 - а д с о т к а в а е 
пакрыццё “аба-
вязанымі баць-
камі” выдаткаў 
за ўтрыманне 
на дзяржзабес-
пячэнні іх дзяцей. 
У мэтах выканання 
гэтага паказчыка 
Тамара Аксёнава за-
гадала перагледзець 
кола працоўных аба-
вязкаў такіх асоб. Яна 
паведаміла, што чака-
ецца ўзмацненне кант-
рольных мер падчас назірання за працай 
“абавязаных асоб”, і дала зразумець, што 
ніякай палёгкі для іх не будзе.

 

“аднак гэта таксама жывыя 
людзі, і ўжо сёння да 70% грошай 

з іх заробкаў пералічваецца 
за ўтрыманне іх дзяцей на 

дзяржаўным забеспячэнні”.
Безумоўна, апошняя катэгорыя наша-

га насельніцтва вялікай сімпатыі не выклі-
кае. З пункта гледжання праваабаронцаў, 
круглянскія ўлады таксама маюць поўнае 
права цалкам пазбавіць гэтых людзей 
“жывых” грошай, бо Грамадзянскім кодэк-
сам прадугледжана працэдура ўстанаў-
лення частковай недзеяздольнасці для 

тых, хто злоўжывае спіртнымі напоямі і 
наркотыкамі. Аднак гэта таксама 
жывыя людзі, і ўжо сёння да 70% 
грошай з іх заробкаў пералічва-
ецца за ўтрыманне іх дзяцей на 

дзяржаўным забеспячэнні.
Узнікае пытанне, за што гэ-

тыя людзі будуць жыць і што 
яны будуць есці? Калі на-

бываць для іх прадукты, 
а таксама аплачваць за 

іх камунальныя пла-
цяжы будуць самі 
работнікі сацы-
яльных службаў і 

супрацоўнікі мілі-
цыі, то ці не перавы-

сяць выдаткі на аплату 
п р а ц ы гэтых службоўцаў выдаткі 
на ўтрыманне дзяцей?!

Ужо зараз здараюцца анекдатычныя 
сітуацыі, калі, напрыклад, у суседнім Бя-
лыніцкім раёне наогул за кожнай абавя-
занай асобай замацавалі супрацоўніка 
міліцыі, які штодзённа кантралюе іх працу 
і паводзіны. Складваецца ўражанне, што 
супрацоўнікам праваахоўных органаў на-
огул больш няма чым займацца ў напрам-
ку прафілактыкі правапарушэнняў і рас-
крыцці злачынстваў. Тым больш што такі 
“канроль” насамрэч дае вельмі мала эфек-
ту, бо тое, якімі работнікамі з’яўляюцца 
“абавязаныя асобы”, нікому з дарослых 
людзей тлумачыць не трэба. Прадпрыемс-
твы бяруць на працу гэтых людзей толькі 
пад націскам з боку ўлады і вельмі часта 
плацяць ім проста за “адбыццё нумара”.

івАН БАрысАў

Заканчэнне. 
Пачатак  на  стар. 1

ці  прыняСе  плён  100-адСоткавая 
абавязалаўка?

Па стане на 1 лістапада 2011 года, 
на тэрыторыі Круглянскага раёна на 
дзяржаўным забеспячэнні знаход-
зіцца 64 непаўналетнія дзіцяці. 33 з 
іх выхоўваюцца ў прыёмных сем’ях, 
18 — у апякунскіх, 7 — у дзіцячым 
доме сямейнага тыпу, 6 — у раённым 
сацыяльна-педагагічным цэнтры. 
На гэтую ж дату ў Круглянскім раёне 
пражывала 33 “абавязаныя баць-
кі”. За 10 месяцаў 2011 года працэнт 
пакрыцця імі расходаў за ўтрыман-
не на дзяржзабеспячэнні іх дзяцей 
склаў 57,3% ад неабходнага. 

 іНфАрМАцыя дА ведАМА

100-адсоткавая  
абавязалаўка ніколі не  
была эфектыўнай

не так даўно ў інтэрнэце 
з’явілася інфармацыя 
аб тым, што ў спіс 
невыязных могуць унесці 
цяперашняга прэм’ер-
міністра беларусі 
Міхаіла Мясніковіча, а 
таксама яго намеснікаў 
Уладзіміра сямашку і 
сяргея румаса.

У адказ на такую прапано-
ву старшыня Аб’яднанай гра-
мадзянскай партыі Анатоль 
Лябедзька агучыў наступную 
ініцыятыву: “Мясніковіч і Ся-
машка не самыя перспектыў-
ныя кандыдаты для "чорнага 
спісу" Еўрасаюза. Кропкавыя 
санкцыі павінны быць жорстка 
звязаны з дзеяннямі, якія пару-
шаюць Канстытуцыю і між-
народныя абавязацельствы 
Беларусі. Адзначаныя чыноўнікі 
ўпершыню загаварылі не ва ўні-
сон з кіраўніком. Гэта трэба 
заахвочваць, а не караць! Для 
спісу ёсць 110 чалавек, якія на-
зываюць сябе дэпутатамі”.

“Тут і цяпер” пацікавілася, 
які водгук знайшла ідэя на-
конт невыязных дэпутатаў у 
палітычных колах.

в.шлыНдзікАў: 

“ТоЛкУ  ад  дэПУТаТаЎ – 
нУЛь!”

Былы дэпутат Вярхоўнага 
Савета 13-га  склікання і ген-
дырэктар канцэрна “Амка-
дор” у мінулым Васіль Шлын-

дзікаў лічыць так: ёсць пэўныя 
перавагі ў тым, што чыноўнікі 
маюць магчымасць выехаць 
па-за межы Беларусі і пагляд-
зець на іншае жыццё.

— Толку ад дэпутатаў сён-
ня на самай справе няшмат, а 
калі зусім сумленна, то нуль, 

— выказвае сваё меркаванне 
Васіль Міхайлавіч. — Прынам-
сі, у тым, што зараз адбыва-
ецца ў краіне, Мясніковіч і Ру-
мас вінаваты не больш, чым 
тыя ж дэпутаты. Таму я лічу, 
што Мясніковіча і Румаса не 
варта ўносіць у спісы невыяз-
ных, а вось з дэпутатамі хай 
робяць, што хочуць.

— Калі не памыляюся, ра-
ней вы выказвалі думку аб 
тым, што чыноўнікам наад-
варот трэба выязджаць за 
межы Беларусі — каб яны і 
іх сваякі бачылі тамтэйшае 
жыццё і маглі параўноўваць, 
якім магло б быць жыццё ў 
Беларусі пры наяўнасці доб-
рых кіруючых работнікаў.

— Так, я казаў пра гэта: хай 
ездзяць, глядзяць і думаю-
ць, што іх дзеці і ўнукі маглі б 
жыць лепш.

П.зНАвец: 

“ЛЮФТ  ПакінУЦь  ТоЛькі 
дЛя  МарТынава  і 
ЛаТУшкі”.

Дэпутат Вярхоўнага Саве-
та Рэспублікі Беларусь 13-га 
склікання Павел Знавец адзін 
з тых, хто выступае за больш 
жорсткія санкцыі для беларус-
кіх чыноўнікаў.

Стоп-Сігнал  для  дэпутатаў

М.лАзАвік: 

"Мы іМ ЗяЛёнУЮ дывановУЮ 
дарожкУ ПасЛаЛі, а яны...".

Сакратар Цэнтрвыбаркама Міка-
лай Лазавік — адзін з тых, хто якраз 
значыцца ў спісе невыязных. Мікалай 
Іванавіч заўважыў, што, магчыма, і 
сам падпішацца за пашырэнне спісу 
невыязных чыноўнікаў за кошт дэпу-
татаў ППНС і членаў Савета Рэспублікі. 
Праўда, пры адной умове...

— Я наогул лічу гэтую абмежавальную 
меру, якую ўжываюць еўрачыноўнікі, 
абсалютна неканструктыўнай, — выка-
заў сваё стаўленне да сітуацыі Мікалай 
Лазавік. — Калі казаць аб дэмакратыі, 
то любое абмежаванне правоў чалаве-
ка павінна быць матываваным. Вось па 
выніках мінулых прэзідэнцкіх выбараў 
усе арганізатары выбараў былі ўнесены 
ў спіс невыязных. А ў чым злачынства гэ-
тых людзей? На прэзідэнцкіх выбарах ар-
ганізатары выбараў, члены выбарчых ка-
місій зрабілі для рэгістрацыі апазіцыйных 
кандыдатаў значна больш, чым члены іх 
выбарчых штабоў. Самі апазіцыйныя кан-
дыдаты выдатна ведалі свае рэальныя 
сілы і спадзяваліся не на ўдзел у выбарах, 

а на дэманстрацыю таго, як улады ім пе-
рашкаджаюць. А тут жа ім цалкам адкрылі 
ўсе дзверы! Заслалі зялёную дывановую 
дарожку — ідзіце, калі ласка! І рэгістра-
цыя стапрацэнтная, і мітынгі праводзь-
це, дзе хочаце, пікеты ладзьце — ніякіх 
абмежаванняў. А калі дзесьці мясцовыя 
чыноўнікі спрабавалі ў чымсьці абмежа-
ваць апазіцыйных кандыдатаў або іх шта-
бы пры правядзенні мерапрыемстваў, то 
ЦВК, тэрытарыяльныя камісіі адразу ж 
станавіліся на бок апазіцыянераў, каб не 
даваць падставы для папрокаў, што мы 
ўшчамляем дэмакратыю. На мой погляд, 
выбарчая кампанія прайшла супердэмак-
ратычна. Тым не менш мы атрымалі тое, 
што атрымалі.

Але нам дагэтуль не патлумачылі, за 
што мы трапілі ў спісы. Група членаў Цэн-
трвыбаркама напісала ліст еўрачыноўні-
кам, у якім абгрунтавала, чаму не бачыць 
сваёй віны. І калі два члены ЦВК павінны 
былі выехаць у Прыбалтыку за назіран-
нем за выбарамі, ім адмовілі: маўляў, іх 
знаходжанне ў іншай краіне пагражае 
бяспецы. Уяўляеце, якія страшныя ў нас 
члены ЦВК?!

Дыпламаты еўрапейскіх дзяржаў, якія, 
па сутнасці, і рыхтавалі спісы невыязных, 

былі акрэдытаваны на выбарах як назі-
ральнікі. Ніхто з іх не кажа, што выбары 
сфальсіфікаваны. Негатыўная ацэнка 
была дадзена толькі дзеянням, якія раз-
гарнуліся на Плошчы. Тым не менш у ды-
пламатаў не хапіла ні гонару, ні сумлення, 
для таго, каб прама сказаць: уводзіць 
санкцыі супраць арганізатараў выбараў 
няма падстаў.

І сёння, калі гаворка ідзе аб пашырэн-
ні спісаў, хацелася б ведаць, на падставе 
якіх артыкулаў уводзяцца гэтыя санкцыі. 
Тады мо і я прагаласую за ўключэнне ў 
спіс невыязных дэпутатаў Палаты прад-
стаўнікоў і членаў Савета Рэспублікі.

— Мікалай Іванавіч, а ў вас не ўзні-
кала жаданне змяніць працу?

— На мяне гэтыя абмежавальныя 
меры не асабліва дзейнічаюць. Візавыя 
санкцыі — гэта, хутчэй, прадмет абмер-
кавання з журналістамі, чым прадмет 
практычных нязручнасцей. Я за мяжу 
без службовай неабходнасці не ездзіў і 
не збіраўся ездзіць, таму нейкіх нязруч-
насцей для мяне і маёй сям'і тут няма. 
Але сам факт, што чалавека абмяжоўва-
юць у правах невядома на якой падста-
ве, — гэта ўжо самы сапраўдны еўрадэ-
білізм...

іНшы Погляд

Добра,  калі  дэпутаты  нешта  вырашаюць

два тыдні таму ў байнэце 
з’явіўся новы рэсурс для 
народнага маніторынгу 
крызісных з’яў. даслаць 
паведамленне на сайт 
www.crisisby.net можа 
кожны. 

Паведамленні з’яўляюцца 
ў выглядзе кропак на мапе. У 
адрозненне ад навінных рэ-
сурсаў, у Crisisby няма рэдак-
тараў, а інфармацыя паступае 
непасрэдна ад грамадзян. У 
адрозненне ад сацыяльных 
сетак, на Crisisby не патрабу-
ецца рэгістрацыя, а новыя 
паведамленні фіксуюцца на ін-
тэрактыўнай мапе, сістэматы-
зуюцца па катэгорыях і лёгка 
знаходзяцца па даце ці месцы.

У першыя тры дні працы 
больш за 10 тысяч чалавек на-
ведалі Crisisby. За два тыдні на 
сайт было даслана больш як 
160 паведамленяў ад грамад-
зян з усіх рэгіёнаў Беларусі. 
Пераважна людзі пішуць пра 
павышэнне коштаў на пра-
дукты і паслугі, дэфіцыт на 
розныя тавары, малыя зароб-
кі, пошук працы ды лепшага 
жыцця за мяжой. Многія не 
баяцца пакідаць свае імёны і 
зваротныя кантакты. Значна 
менш паведамленняў тычыц-
ца вулічных акцый і страйкаў. 
Відаць, градус незадаволенас-
ці яшчэ не настолькі высокі. А 
вось катэгорыя “Смеху варта” 

карыстаецца вялікай папу-
лярнасцю. Як заўсёды, гумар 
і іронія дапамагаюць у склада-
ных сітуацыях.

ТоП-5 крызісНыХ  
сведчАННяў

(мова арыгіналу захавана)

1) Нават сярод выканка-
маўскіх супрацоўнікаў ёсць 
тыя, хто думае пра эмігра-
цыю.

17.11.2011 / Глыбокае / Рабо-
чая міграцыя 

Не так даўно меў сустрэчу 
з супрацоўнікам мясцовай 
улады. За пляшкай піва той 
распытваў пра тое, якія ёсць 
магчымасці кудысьці з'ехаць 
з краіны. Вось такія вось часы 
пайшлі...

2) Куды вышэй?!
17.11.2011 / Віцебск / Рост 

коштаў
У ВДУ імя П.М. Машэрава 

зноў вырас кошт за навучанне. 
Каля ўніверсітэцкай бугальтэ-
рыі вісіць аб'ява, у якой паве-
дамляецца пра неабходнасць 
заплаціць за другі квартал 
семестра да 1 снежня. Для 2–4 
курсаў з тэрмінам навучання 
4,6 года памер аплаты больш 
за 1 800 000 бр. супраць 1 242 
500 бр. паводле дагавора, які 
складаўся ў верасні. Адпавед-
на агульны кошт па гэтым да-
куменце 4 970 000 бр.

Трэба адмеціць, што аб'ява 
пра павышэнне з'явілася толь-
кі цяпер, за два тыдні да канца 
тэрміну аплаты. Але ўзровень 

якасці адукацыі застаецца тым 
жа.

3) Собирают дань на до-
жинки 

09.11.2011 / Горки/ Другое 
В Горках по всем школам и 

детсадам ходит бумага. Смысл 
такой, мол, прошу доброволь-
но у меня из зарплаты заби-
рать 1-3% на ремонт зданий 
образования. В следующем 
году у нас дожинки. Говорили, 
что будет много денег в райо-
не. Может, за счёт нас? Всех 
заставляют подписываться, 
даже угрожают, что если один 
человек не подпишется, при-
дётся трудно всему коллекти-
ву. 

4) Водители автобусов не 
хотят работать за копейки

09.11.2011 / Минск / Рабочая 
миграция 

Разговорился случайно на 
выходных с водителем автобу-
са. Рассказал, что у них из пар-
ка увольняется 34 водителя, 
переходят на грузоперевоз-
ки. Сказал, что с обществен-
ным транспортом ожидаются 
крупные проблемы — 500 во-
дителей недостача по Минску.

Зарплата водителя была 2 
600 000 при курсе 3000 руб-
лей за доллар. Заставляют 
работать в выходные, но во-
дители отказываются. Раньше 
за день работы в выходной да-
вали 150 000, сейчас же, когда 
выходить за такую сумму нет 
желания, режут премиальные, 
поэтому даже с учётом 9% по-
вышения зарплат получается 
2 300 000 — 2 400 000 белорус-
ских рубликов.

5) Папярэджанне пакуп-
нікам

16.11.2011 / Барысаў / Смеху 
варта 

У "Практыку" сёння паба-
чыў прышпільнае папярэд-
жанне пакупнікам. У двух сло-
вах: маўляў, прабачце, кошты 
на цэнніках могуць не адпавя-
даць рэальным, бо адбываец-
ца іх шпаркі рост.

— Тое, пра што кажа Ля-
бедзька, — гэта наогул па-
лавінчатыя меры, — агучвае 
свае думкі Знавец. — Я ўвогуле 
прыхільнік самых жорсткіх 
санкцый, хаця б палітычных. 
Ды і эканамічных таксама 
падтрымліваю, бо такія 
дыктатуры, як лукашэнкаўс-
кая, могуць абваліцца толькі 
пад вельмі моцным знешнім 
уздзеяннем. Я ўжо казаў, што 
палітычныя санкцыі павінны 
быць вельмі моцнымі. І забаро-
ну на выезд трэба ўвесці для 
ўсіх чыноўнікаў, якія служаць 
дыктатуры, пачынаючы з 
кіраўнікоў аддзелаў у мініс-
тэрствах. Люфт пакінуць 
для двух-трох чыноўнікаў: на-
прыклад, міністра замежных 
спраў і міністра культуры, 
які больш-менш адэкватны з 
усяго ўрада. Думаю, пры такім 
раскладзе рэжым вельмі хутка 
абваліўся б. А існуючыя сёння 
так званыя візавыя абмежа-
ванні я называю камарыным 
укусам для чыноўнікаў.

У.Някляеў: 

“дэПУТаТы яшЧэ 
Павінны ПаЎсТаЦь 
Перад сУдоМ!”

Былы кандыдат на прэзі-
дэнцкую пасаду Уладзімір 
Някляеў цалкам падтрымлівае 
думку, агучаную Анатолем Ля-
бедзькам.

— Я лічу, што прадстаўні-
коў гэтых палат нікуды нель-
га выпускаць, — робіць вы-
снову палітык Някляеў. — Хай 
сядзяць тут і сваімі гульнямі 
займаюцца.

У распродажы краіны сёння 
ўдзельнічаюць усе дзяржаў-
ныя структуры, у тым ліку 
і дэпутаты Палаты прад-
стаўнікоў, і члены Савета 
Рэспублікі. Яны надзелены 
пэўнымі паўнамоцтвамі і мо-
гуць іх выкарыстоўваць, але 
ўсё часцей і часцей разводзяць 
рукамі і кажуць: “Ну вы ж пони-
маете!..”. Мяне ўжо дасталі 
гэтым выразам! Каму што 
ні скажаш — у адказ чуецца: 
“Ну вы ж понимаете!” Ужо “не 
панімаю”. Краіна заганяец-
ца ў эканамічны і палітычны 
тупік, а яны разводзяць рука-
мі... Не разумею і разумець не 
хачу! Таму я за тое, каб так 
званыя дэпутаты ў перспек-
тыве паўсталі перад судом 
за дзеянні супраць народа Бе-
ларусі.

МАрыНА МіТ

маніторынг  крызіСных 
з’яў  беларуСі

Дадаць сваё 
паведамленне можна 

праз запаўненне формы 
на сайце, даслаўшы e-mail 

(crisisbynet@gmail.com) 
ці SMS (+37065279366)

У Мінску нядаўна прайш-
ла міжнародная кан-
ферэнцыя «Праваслаў-
на-каталіцкі дыялог: 
хрысціянскія этычныя 
каштоўнасці як унёсак у 
сацыяльнае жыццё еўро-
пы». сярод яе ўдзельні-
каў быў і надзвычайны і 
Паўнамоцны пасол эстон-
скай рэспублікі ў беларусі 
спадар яак Ленсмент, які 
ласкава пагадзіўся адка-
заць на некаторыя нашы 
пытанні.

— У чым, на Ваш погляд, 
актуальнасць гэтай кан-
ферэнцыі?

— Тэма канферэнцыі сап-
раўды актуальная. Аддзя-
ленне царквы ад дзяржавы 
з'яўляецца найважнейшай 
спадчынай Французскай рэ-
валюцыі. Свецкая мадэль гра-
мадскага жыцця лічыцца на 
Захадзе абсалютнай каштоў-
насцю і дбайна ахоўваецца.

Канечне, такая мадэль пас-
пяховая з палітычнага і эка-
намічнага пункта гледжання. 
Хоць гэтыя поспехі ў апошні 
час крыху азмрочаны, яна ўсё 
ж лічыцца найвялікшым зда-
быткам Захаду, паколькі, безу-
моўна, садзейнічае дастатку і 
захаванню бяспекі ў Еўропе. 
Аднак ажыццяўленне такой 
мадэлі можа быць звязана са 
збядненнем іншых праяў ча-
лавечага існавання. 

У сувязі з гэтым усякі ўдзел 
царквы і хрысціян у грамадс-
кім жыцці на Захадзе звязаны 
з цяжкасцямі: быць грамад-
зянінам і ў той жа час праяў-
ляць веру патрабуе пэўнай 
мужнасці.

— Наколькі гэта можа 
быць уласціва ўсім краінам?

— Нельга не адзначыць, 
што назіраецца ва ўсходне-
еўрапейскіх грамадствах, дзе 
вера адыгрывае важную ролю 
ў нацыянальных пытаннях. 
Асобныя назіральнікі робя-
ць выснову, што ў некаторых 
колах прысутнічае пэўная на-
стальгія па сінадальным перы-
ядзе ў гісторыі РПЦ.

Руская царква, асабліва 
РПЦЗ, адыгрывала вельмі важ-
ную ролю. Яна была захаваль-
ніцай тых грамадскіх практык 
дарэвалюцыйнага жыцця, якія 
нельга было захаваць у Расіі 

пад бальшавікамі. Вера баць-
коў з'яўляецца важным склад-
нікам нацыянальнага. Удзел 
царквы ў паслясавецкім 
адраджэнні быў плён-
ным.

Рэлігійны мо-
мант, такім чы-
нам, з'яўляўся 
фактарам на-
ц ы я н а л ь н ы х 
імкненняў. Але 
вызначэнне рэ-
лігіі праз нацы-
янальнае мае 
таксама свае ры-
зыкі.

— І ў чым яны 
заключаюцца?

— Здаецца, што 
ліберальная палітыка вы-
цяснення царквы на Захадзе 
і кансерватыўная палітыка 
далучэння царквы да свецкіх 
праектаў на Усходзе звязаны 
з адным і тым жа непаразу-
меннем. У абодвух выпадках 
хрысціянства інтэрпрэтуец-
ца як палітычная платформа. 
Гэта значыць, што калі рускі 
чалавек публічна падкрэслі-
вае, што ён праваслаўны, то 
будзе часткова справядлівым 
наступнае падазрэнне: ён дае 
зразумець, што з’яўляецца 
манархістам, прыхільнікам 
тэакратычнага самадзяржаўя 
і прытрымліваецца правана-
цыяналістычных поглядаў. 
Як і на Захадзе, звыкла ата-
ясамліваць хрысціянства з 
хрысціянска-дэмакратычнай 
палітычнай платформай, г.зн. 
платформай, якая па прычы-
не кансерватыўнасці і пэўнай 
мяшчанскай дробнабуржу-
азнасці, хутчэй, не вітаецца ў 
адукаванай Еўропе.

Між тым добра вядома, што 
хрысціяне могуць прытрым-
лівацца розных палітычных 
поглядаў, што ніяк не пераш-
каджае братэрскай любові 
паміж імі.

— Гэта тычыцца і сучас-
най Беларусі?

— Грамадскае жыццё ў Бе-
ларусі мае свае асаблівасці, 
але аднаго ў яго не адняць. У 
Беларусі рэлігійнае жыццё мо-
цнае ў абшчынах, што стварае 
больш здаровую абстаноўку, 
чым у тых выпадках, дзе стаў-

ленне да царквы дыктуецца 
свецкім грамадскім меркаван-
нем. І я ўсё больш у гэтым пе-
раконваюся.

Нядаўна я быў у Іўі, што ў 
Гродзенскай вобласці. Гара-
док мае праваслаўную абшчы-
ну, але пераважна з'яўляецца 
каталіцкім. У той жа час гэта 
важны цэнтр мусульманскага 
жыцця Беларусі. Таксама там 
беражліва захоўваюць памяць 
пра былое іўдзейскае жыццё.

Тое, што храмы падчас 
імшы, набажэнства або намазу 
поўныя, нікога там не здзіўляе. 
Гэтая відавочна важная частка 
грамадскага жыцця і ідэнтыч-
насці там. Здаецца, што, з пун-
кта гледжання годнасці, гэта 
нашмат важней, чым пытанні 
нацыянальнай прыналеж-
насці гараджан. Важна, што 
прыналежнасць да розных на-
мінацый не становіцца падста-
вай для канфлікту. Мясцовыя 
жыхары лепш памятаюць тое, 
што іх аб'ядноўвае, чым тое, 
што падзяляе.

Здаецца, што гэтае год-
нае сведчанне і здольнасць 
прызнаць годнасць іншага 
падобныя на тое, аб чым на-
гадваў палякам Папа Ян Павел 
Другі, наведваючы Польшчу ў 
1978 годзе.

Гэты візіт меў выключны 
ўплыў на развіццё грамадзян-

скай супольнасці ў Польшчы 
і паказаў, што сумленне і год-
насць могуць пераадолець 

палітычныя і эканамічныя 
абставіны, якія, паводле іх 

унутранай логікі, здавалі-
ся непераадольнымі. 
Між тым Папа не рабіў 
нічога, так бы мовіць, 
палітычна важнага — 
не заклікаў да рэвалю-
цыйных дзеянняў і не 
ўступіў у палеміку з 
Масквой ці Вашынгто-

нам. Ён усяго толькі на-
гадваў пастве ў Польшчы, 

хто яны і што яны.
— Але большасць вер-

нікаў так і не ўбачылі ў 
Беларусі жывога Папу. 
Наколькі гэта магло на іх 
паўплываць?

— У Беларусі праяўля-
ецца больш братэрскага і 
радаснага, чым асуджэння і 
падзялення. Рэлігійны свет 
і супрацоўніцтва хрысціян 
розных намінацый у жыцці 
грамадзянскай супольнасці 
сапраўды вартыя ўвагі. Улас-
на, жаданне звярнуць на гэта 
ўвагу і было той прычынай, 
па якой я ўзяў на сябе смелас-
ць выступаць на гэтай міжна-
роднай канферэнцыі перад 
людзьмі, больш кваліфікава-
нымі ў гэтых пытаннях, чым я 
(што не вельмі сціпла з майго 
боку). І я быў шчыра крануты 
запрашэннем прыняць у ёй 
удзел.

— А што магло быць 
такім незвычайным у гэтым 
запрашэнні?

— У Беларусі, напэўна, пры-
выклі да такой сітуацыі і ўспры-
маюць усё, як натуральны ход 
спраў. Мы, магчыма, забыліся, 
што за гэтым стаіць мудрая 
дзейнасць царкоўных кіраўніц-
тваў. Можна пералічваць за-
слугі Каталіцкай царквы, але 
адносна БПЦ я баюся, што тут 
крыху прызвычаіліся да заслуг 
Уладыкі Філарэта, хоць гэта 
сапраўды выдатна — за 20—
25 гадоў адрадзіць царкоўныя 
суполкі пасля дзесяцігоддзяў 
выцяснення царквы.

Мне вядома, што гэтая 
дзейнасць і сёння працягваец-
ца з вялікай энергіяй. 

вАсіль кАрАвАй

рэлігійнае  жыццё  
моцнае  ў  абшчынах

У Беларусі асабліва падчас 
ВКЛ нармальна існавалі ўсе 
рэлігіі

З жыцця рэгіёнаў

У горацкім раёне на-
стаўніцкі патрыятызм 
пераводзяць у канструк-
тыўнае рэчышча. 

ЗасТаЛіся  ЗадавоЛеныя 
адЗін  адныМ

З паўмесяца таму ва мно-
гіх СМІ прайшла інфармацыя 
аб наведванні Горак, буду-
чай сталіцы рэспубліканскіх 
“Дажынак-2012”, старшынёй 
урада Міхаілам Мясніковічам. 
Магілёўскае абласное начальс-
тва дакладала яму канцэпцыю 
ўсенароднага аграрнага свя-
та, выслухоўвала яго заўвагі і 
папраўкі. У выніку, як шырока 
і ўзнёсла падавала гэта рэгія-
нальная прэса, абодва высокія 
бакі засталіся задаволены адзін 
адным. Урад паабяцаў зацвер-
дзіць праграму затрат і выд-
зеліць на гэта сродкі. Вобласць 
і Горкі гарантавалі ўзорна ска-
рыстацца рэспубліканскай “да-
памогай”, але пры гэтым і “ад-
шукаць унутраныя рэзервы”.

І вось днямі з Горак прыйш-

ло паведамленне, што пошук 
рэзерваў пачаўся. Але гэтая 
інфармацыя прыйшла да нас 
не з мясцовай прэсы, а непа-
срэдна ад адной настаўніцы 
Аўсянкаўскай сярэдняй шко-
лы (мы вырашылі не друкава-

ць яе прозвішча, каб на галаву 
педагога не зваліліся ўсе неп-
рыемнасці з-за "вынасу смец-
ця з хаты"). 

А вось прозвішча дырэкта-
ра школы назавём — Людмі-
ла Бандарэнка. Яна на міну-
лым тыдні пад грыфам “яўка 
строга абавязковая” склікала 
і правяла настаўніцкі сход, 
прысвечаны таму самаму по-
шуку ўнутраных рэзерваў дзе-
ля паспяховага правядзення 
“Дажынак”. Ад гэтага месяца 
працоўны калектыў школы, як 
і ўсе астатнія ў раёне разам з 
дзіцячымі садкамі, будуць аба-
вязаныя “добраахвотна” пе-
ралічваць на спецыяльны ра-
хунак № 25 Горацкага аддзела 
адукацыі спачатку па 2 адсоткі 
ад месячнага заробку, а да-
лей, як выказалася дырэктар, 
“можа і больш”. Каб настаўнікі 
правільна зразумелі сітуацыю, 
спадарыня Бандарэнка пат-
лумачыла: сабраныя сродкі 
не пойдуць на прыём гасцей 
“Дажынак” або на якія “іншыя 

мэты, што не тычацца адука-
цыі”. Яны пойдуць на рамонт 
школ і дзіцячых садоў, якія не 
маюць уласных сродкаў на 
прывядзенне сваіх будынкаў у 
парадак. “Мы ж не хочам, каб 
нашы школы падчас свята вы-
глядалі абшарпанымі і няўтуль-
нымі”, — выказвала справяд-
лівую здагадку дырэктар. Ну а 
для таго, каб такога не было, 
патрэбны грошы. У раёне іх 
няма, вобласць і ўрад даюць на 
“Дажынкі” вялікія сродкі, але 
на ўсе клопаты іх не стае. Трэба 
выручаць, бо справа агульная і 
патрыятычная… 

ТоЛькі адЗін ЧаЛавек 
сУПраЦь

Аднак дырэктару і не спат-
рэбілася асабліва доўга пера-
конваць сваіх настаўнікаў: за 
выключэннем хіба што адна-
го чалавека, які падняў руку 
“супраць”, сход прыняў прапа-
нову амаль адзінагалосна. Ад 
згодных настаўнікаў дырэктар 
запатрабавала ўласнаручных 
заяў. І кіраўнік школы, і аддзел 
адукацыі, і райвыканкам за-
сталіся задаволены такім вось 
мясцовым і рэспубліканскім 
патрыятызмам настаўнікаў, 
які гэты сацыяльны клас пра-
дэманстраваў не першы раз 
— толькі адзін настаўніцкі ўд-
зел у выбарах рознага ўзроў-
ню чаго варты.

Ад добраахвотна згод-
ных настаўнікаў дырэктар 
запатрабавала (відаць, для 
гарантыі і ўласнага спакою) 
пісьмовыя заявы аб тым, што 
яны “дазваляюць бухгалтэ-
рыі” і г.д.

вікТАр войТ

гомельскі грамадзкі актывіст, 
былы прадпрымальнік, а 
цяпер пэнсіянэр Міністэрства 
ўнутраных спраў Уладзімер 
няпомняшчых атрымаў адказ 
з аблвыканкаму на сваю 
прапанову стаць першым 
добраахвотнікам мясцовых 
тэрытарыяльных сілаў.

Ліст Уладзімеру даслаў на-
чальнік аддзелу каардынацыі 
дзейнасці адміністрацыйных 
органаў і вайскова-мабіліза-

цыйнай работы кіраўніцтва 
спраў аблвыканкаму Ўладзі-
мер Краўцоў. Ад імя аблвы-
канкаму ён выказаў «падзяку 
за праяўлены патрыятызм, 
гатоўнасьць са зброяй ў руках 
у выпадку неабходнасьці аба-
раніць сувэрэнітэт і незалеж-
насьць Рэспублікі Беларусь у 
складзе войскаў тэрытарыяль-
най абароны».

Аднак у прызыве на служ-
бу ў тэрытарыяльныя войскі 

Ўладзімеру адмовілі, паколькі 
ён дасягнуў «гранічнага ўзрос-
ту — 50 гадоў і ў 2002 годзе зь-
няты з вайсковага ўліку».

 «Я ня надта расстроіўся ад-
мове: дзед Талаш і ў 90 гадоў 
партызаніў, бараніў Айчыну. 
Не дадуць снайпэрскую він-
тоўку, ёсьць вілы, косы», — 
кажа спадар Няпомняшчых.

Спадар Няпомняшчых пі-
саў, што яму таксама ёсьць 
што абараняць:

«Я раней быў індывіду-
альным прадпрымальнікам, 
бізнэсоўцам, хаця называўся 
„вашывай блыхою“. Сабраў 
капітал у беларускіх рублях, 
які захоўваецца ў самым над-
зейным банку сьвету — «Бела-
русбанку».

Добраахвотнік быў пера-
кананы, што зь яго прыходам 
у тэрытарыяльныя войскі Го-
мельшчыны сюды ня сунуцца 
ніякія «казлы», ніякія «адма-
розкі», ніякая «пятая калёна». 

рАдыё свАБодА 

не  ўзялі…

“добраахвотныя” працэнты  
  на дажынкі-2012

Мы папрасілі горацкага эканаміста Андрэя Юркова прака-
ментаваць гэтую адукацыйную ініцыятыву. Вось што ён сказаў 
на гэты конт:

— Гэтая ініцыятыва не мае ніякага эканамічнага сэнсу. Ну, 
давайце бегла палічым. У сельскай школе, пра якую гаворка, 
працуе не больш як 50 чалавек. Іх агульны фонд заробку скла-
дае ніяк не больш чым 70 млн рублёў. Такім чынам, гэтыя 2-3 
працэнты ахвяраванняў складуць у месяц крыху больш за 3 
мільёны. Ну а цяпер прыкіньце па цяперашніх коштах на ма-
тэрыялы і працу будаўнікоў, што за такія сродкі можна зрабіць 
для школы. Як гаворыцца, больш тлуму і нерваў. Не думаю, што 
гэта не разумеюць у аддзеле адукацыі, а тым больш у райвы-
канкаме. Але ж вось “праводзяць работу” па школах і дзіцячых 
садах. Навошта? Я бачу толькі адну мэту і задачу: карыстаючы-
ся выпадкам, у прыватнасці “Дажынкамі”, яшчэ раз “памацаць” 
грамадскія настроі ў тым кірунку, ці не гатовы яны, гэтыя на-
строі, узрушыць людзей і падштурхнуць іх да супраціву. Такім 
чынам улада вырашыла праверыць настаўніцкую лаяльнасць, 
разумеючы, што настаўнік на вёсцы, ды і ў горадзе, — аўтары-
тэт і своеасаблівае люстэрка грамадскіх настрояў. 

 МеркАвАННе сПецыялісТА

Настаўніцы  –  гэта  наша  ўсё...

нацыянальны аператар 
электрасувязі «белтэлекам» 
гатовы блакіраваць доступ 
больш як да трох дзясяткаў 
сайтаў, наведванне якіх 
забаронена па загадзе 
аператыўна-аналітычнага цэнтра 
пры прэзідэнце беларусі. 

як Пад каПіркУ
Пакуль абмежаванні тычацца ка-

рыстальнікаў з дзяржаўных структур. 
У ліку рэсурсаў, якія класіфікуюцца 
як экстрэмісцкія або тыя, што распаў-
сюджваюць матэрыялы непрыстой-
нага зместу, — шэраг грамадска-палі-
тычных сайтаў, у тым ліку «Беларускі 
партызан», «Хартыя-97», prokopovi.ch, 
блог Яўгена Ліпковіча.

У офісе «Белтэлекама» пра нава-
цыі кажуць расплывіста. Вось што на 
просьбу пацвердзіць факт забароны 
доступу да асобных сайтаў адказала 
прадстаўніца дзяржаўнага інтэрнэт-
аператара Аліна Гушчо:

«Не каментуем пакуль што нічога 
адносна ўсёй гэтай справы. Ведаю, 
што шмат каго гэта цікавіць: яшчэ 
на мінулым тыдні пачалі пытацца, 
што там і як. Але пакуль нічога сказаць 
не магу. Можа, штосьці больш зразумела 
будзе да канца дня».

У распараджэнне адміністрацый шэ-
рагу інтэрнэт-рэсурсаў трапіла дакумен-
тальнае пацвярджэнне падрыхтоўкі да 
кропкавай атакі на інтэрнэт-старонкі, 
якія не даспадобы ўладам. Лісты, атры-
маныя дзяржаўнымі ўстановамі ад рэгія-
нальных прадстаўніцтваў «Белтэлекама», 
напісаны як пад капірку:

«З мэтай выканання прэзідэнцкага 
ўказу і ў адпаведнасці з палажэннем аб 
парадку абмежавання доступу карыс-
тальнікаў інтэрнэт-паслуг да інфармацыі, 
забароненай да распаўсюду, пры атры-
манні інфармацыі з сеткі Інтэрнэт вам 
неабходна выкарыстоўваць наступныя 
ІР-адрасы DNS-сервераў…».

Пералічыўшы адрасы сервераў сістэ-
мы даменных імён, упаўнаважаныя «Бел-

тэлекама» папярэджваюць, што ў іншым 
выпадку аператар не нясе адказнасці за 
прадастаўленне няякасных паслуг досту-
пу ў інтэрнэт ці поўную яго адсутнасць.

У адпаведнасці з прэзідэнцкім указам 
№ 60 правайдары абавязаны блакірава-
ць доступ да сайтаў з «чорнага спісу» для 
дзяржаўных органаў, а таксама арганіза-
цый адукацыі і культуры. 

рэагаваЦь ПросТа бессэнсоЎна
Эксперт у галіне інфармацыйных тэх-

налогій Іван Нядбайскі лічыць, што спро-
ба «сціснуць» віртуальную прастору для 
карыстальнікаў — наўпроставы працяг 
агульнай палітыкі дзяржавы на абмежа-
ванне правоў і свабод грамадзян краіны.

— Указ № 60 дае толькі агульны 
кірунак, але не больш за тое, — кажа 
І.Нядбайскі. — Насамрэч усё аддадзена 

на водкуп Аператыўна-аналітычна-
му цэнтру. Таму застаецца толькі 
паціснуць плячыма ў адказ на та-
кое бяспраўе. Гэта па-першае. Па-
другое: мабыць, памятаеце, якое 
заключэнне даў Канстытуцыйны 
суд адносна змен і дапаўненняў у 
закон аб правах і абавязках органаў 
дзяржаўнай бяспекі. Дык вось, яны 
атрымалі такія правы, якія нікому 
не сніліся ў ніводнай краіне свету. 
І гэта звёны аднаго ланцуга, бо пры 
такім татальным кантролі будзе 
выкараняцца ўсё, што, з гледзішча 
ўлад, падаецца спробай расхістаць 
дзяржаўны лад. Рэагаваць нейкім 
чынам, вядома, трэба, але здаецца, 
што ў цяперашняй сітуацыі гэта про-
ста бессэнсоўна.

Пераважная большасць сайтаў, 
на якія распаўсюджваецца цэнзура, 
змяшчаюць эротыку і парнаграфію. 

Але ёсць і тыя, доступ на якія абмежава-
ны з палітычных прычын. Калі з сайта-
мі «Хартыя-97» і «Беларускі партызан» 
збольшага ўсё зразумела, то, прыкладам, 
першы віртуальны пункт абмену валюты 
prokopovi.ch трапіў пад прыцэл Генпраку-
ратуры ў разгар валютнага крызісу.

У ліку забароненых і старонка папу-
лярнага блогера Яўгена Ліпковіча на 
LiveJournal, дзе, паводле экспертных ацэ-
нак, «распаўсюджвалася інфармацыя дэс-
труктыўнага характару». Каментуе Яўген 
Ліпковіч:

— Што вам з гэтай нагоды сказаць? Ды 
пляваць мне на іх! Калі ўлады лічаць, што 
трэба блакіраваць сайты для дзяржаўных 
структур, то чаму я павінен плаціць ім па-
даткі? Вярніце мне мае падаткі! Я не хачу 
ўтрымліваць дзяржаву ў такім выглядзе, 
калі прымаюцца такія шалёныя рашэнні”.

ігАр кАрНей

барацьба з  
«нядобранадзейнымі»  
інтэрнэт-Сайтамі


